
Apabila Allah mengikat sesuatu

hukum atau perkara dengan

sesuatu sifat tertentu. maka itu

menunjukkan adanya hukum

kerana adanva sifat tersebut.

Menurut sesetengah 'ulamao qaedah ini lebih terang kalau dikatakan begini:

Maksudnya: Sesuatu hukum jika dikaitkan dengan sesuatu sifat tertentu, maka ia
menunjukkan sifat itulah yang menjadi 'illat bagi hukum tersebut.
Contoh yang dapat dikemukakan untuk qaedah ini ialah firman Allah berikut:
( l )

Bermaksud: Laki-laki yang mencuri dan perempuan yang mencuri, potonglah tangan
keduanya sebagai satu balasan bagi apa yang mereka kerjakan dan sebagai suatu
hukuman pencegah dari Allah. Dan Allah Maha Perkasa lagi Maha Bijaksana. (al-
Maa'idah:38).

Bermaksud: Perempuan yangberzina dan lelaki yangberzina, hendaklah kamu sebat
tiap-tiap seorang dari keduanya seratus kali sebat dan janganlah kamu dipengaruhi
oleh perasaan belas kasihan terhadap keduanya dalam menjalankan hukum agama
Allah, jika benar kamu beriman kepada Allah dan hari akhirat dan hendaklah
disaksikan hukuman seksa yang dikenakan kepada mereka itu oleh sekumpulan dari
orang-orang yang beriman. (an-Nuur:2).

(3)

Bermaksud; Sesungguhnya orang-orang yang berbakti, tetap berada dalam Syurga
yang penuh ni'mat; (13) Dan sesungguhnya orang-orang yang bersalah, bertempat

dalam Neraka yang menjulang-julang. ( I 4). (al-Infithaar: 1 3 - 1 4).

Apabila sesuatu perintah

dikaitkan dengan sesuatu syarat

atau sifat, maka ia menghendaki

berulang (hukum berkenaan

apabila ada syarat atau sifat itu)

Pada asalnya apa yang diperintahkan oleh Allah tidak menghendaki ia dilakukan

berulang kali. Tetapi dalam keadaan ada dalil atau petunjuk yang menghendaki
perintah itu diikut buat beberapa kali atau banyak kali, maka barulah ia menunjukkan

apayang diperintahkan perlu dibuat banyak kali.

Lihat firman Allah di bawah ini sebagai contohnya:

Bermaksud: Wahai orang-orangyang beriman, makanlah rczeki yang baik-baik yang

Kami berikan kepadamu dan bersyukurlah kepada Allah, jika benar-benar kamu

menyembahnya. (al-Baq arah: 17 2).

Di dalam ayat ini terdapat perintah Allah supaya orang-orang mu'min memakan

rezeki yang baik-baik yang Allah kurniakan. Apakah ia bererti orang-orang mu'min

dituntut sentiasa memakan rezeki yang baik-baik atau memakannya beberapa kali?

Jawabnya tentulah tidak. Kerana perintah itu tidak dikaitkan sesuatu syarat atau

sesuatu sifat.

Adapun perintah mengerjakan shalat fardhu lima waktu misalnya, maka ia perlu

diulang-ulangi banyak kali kerana ia dikaitkan dengan waktu. Demikian juga apabila

sesuatu hukum dikaitkan dengan sesuatu syarat atau sesuatu sifat, maka setiap kali

ada syarat atau sifat berkenaan, perlulah dijunjung perintahNya. Tetapi perlu diingat,

ia dilakukan beberapa kali bukan kerana perintah itu sendiri, sebaliknya kerana ada

syarat atau sifat berkenaan padanya.

Qaedah ke-16 inilah yang dipakai pada dua firman Allah di bawah ini:

